
Analyse
Jean Normant donne a safemme une maison et ses appartenances. (Record d’ échevin).

Texte établi d'aprésa

Donné par copie. A touz cheuz qui chez presentez letrez verront ou orront, je, Johan Normant, fais assavoir que
j'a donné et otrié a Eunez de Cherisi, mafame, em pure amosne et pour son bon serviche, une meson et toutez les
apartenanchez d’ichele, assise en le parosse Saint Johan d’ Eu, jouste le manage qui jadis fu Trasbet (?) d’ une part,
et jouste le manage Guillaume Dane, atenir et pourseir, e devant dite meson et toutes les apartenanchez d’ichele,
si comme elle se pourporte eu lonc et en 1€, ale devant dite Eunez ou a son quemant, quitement, franquement et
em pais, tant comme ele vivra, par les chenz paiant, que ladite maison doit chascun an. E apres le déchet de ledite
Eunez me fame, le dite meson a mes hoirs repaerra. E, que che soit ferme et estaule, si comme il est dessus dit
et devisé, je devant dit Johan, ai ches presentes letres seelecz de mon seel. Che fut fait, en I’an de grasse mil CC
[I1XX et quatorse, u mois de settembre, le samedi apres la Nativité Nostre Dame virge. Au recort de Pierre le
Clerc adonquez maire, de Johan Triquet, Laurenz Bourgois, de Gifroi de le Barre, de Johan Troquelin, esquevins
d’ Eu adonquez.

Pdle Document numérique — MRSH — Université de Caen Normandie — consulté Pagel/1
le 10/05/2024




